
ᐱᓂᕐᓗᒃᑕᐅᓯᒪᔪᑦ 
ᐱᔪᓐᓇᐅᑎᖏᑦ    ᑲᓇᑕᒥ

ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᑦ 
ᐃᖃᖅᑐᐃᕕᖕᒥ ᐱᓕᕆᐊᖑᔪᓂᒃ
ᑭᓲᖕᒪᑦ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᑦ? 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ 
ᑎᓕᓯᔾᔪᑕᐅᔪᖅ ᐃᖃᖅᑐᐃᕕᖕᓂᑦ ᑭᓇᑐᐃᓐᓇᖅ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᓴᕿᑎᑦᑎᓂᐊᓐᖏᒻᒪᑦ, ᑐᓴᕐᑎᑦᑎᓂᐊᓐᖏᒻᒪᑦ, 
ᐅᕝᕙᓘᓐᓃᑦ ᐊᐅᓪᓚᕐᑎᑦᑎᓂᐊᓐᖏᒻᒪᑦ (ᓲᕐᓗ ᑐᓴᕐᑎᑦᑎᔾᔪᑎᒋᓗᒋᑦ 
ᐅᖃᓘᑎᕋᓛᖅᓯᐅᑎᑦᑎᒍᑦ) ᖃᓄᑐᐃᓐᓇᖅ ᑐᓴᒐᒃᓴᐃᑦ 
ᓇᓗᓇᐃᖅᓯᒐᔭᕈᑎᒃ ᐱᓂᕐᓗᒃᑕᐅᔪᓂᒃ, ᑕᑯᔪᓂᒃ, ᐅᕝᕙᓘᓐᓃᑦ 
ᐊᓯᖏᓐᓂᒃ ᐃᓄᖕᓂᑦ ᐊᑕᔪᑦ ᑎᓕᓯᔾᔪᑕᐅᔪᒧᑦ. ᐊᒥᓱᑦ 
ᒪᓕᒐᐃᑦ ᐊᐅᓚᑦᑎᔪᑦ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑦᑐᑦ ᐋᕿᒃᓯᒪᑦᑎᐊᖅᑐᑦ

ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ   
ᐊᔪᕈᓐᓃᖅᑎᑦᑎᓯᒪᔪᑦ ᐱᓂᕐᓗᒃᑕᐅᓯᒪᔪᓂᒃ, ᑕᑯᓯᒪᔪᓂᒃ, ᐊᒻᒪᓗ 
ᐃᖃᖅᑐᐃᕕᑰᖅᑐᓂᒃ ᐃᓚᐅᔪᓂᒃ ᐱᕋᔭᒃᓯᒪᔪᓄᑦ ᐃᖃᖅᑐᐃᔪᓕᕆᓂᕐᒥ 
ᐊᒃᓱᕈᖅᑎᑕᐅᔮᓐᖏᒻᒪᑕ ᐱᐅᓐᖏᑦᑐᓂᑦ ᖃᓄᐃᓕᖓᔪᑦ ᐊᑐᖅᑕᖏᑦ 
ᐃᓄᓕᒫᓄᑦ ᑐᓴᕐᑎᑦᑎᔾᔪᑕᐅᒍᓂ ᓇᓗᓇᐃᖅᑕᐅᓗᓂ ᑭᓇᐅᓂᖓᓂᒃ. 
ᐃᓚᖏᓐᓂ ᖃᓄᐃᓕᖓᓂᖏᑦ ᒪᓕᒃᖢᒋᑦ, ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ ᑎᓕᓯᔾᔪᑕᐅᔪᓐᓇᕐᒥᔪᖅ 
ᓴᕿᑦᑎᔪᖃᕐᓂᐊᓐᖏᒻᒪ ᑐᓴᒐᒃᓴᑎᒍᑦ ᐅᑯᐊᓗ ᓇᓗᓇᐃᖅᓯᒐᔭᕈᑎᒃ 
ᐃᖃᖅᑐᐃᕕᖕᒥ ᓈᓚᒃᑎᑦ ᐃᖃᖅᑐᖅᑕᐅᔪᖃᖅᑎᓪᓗᒍ, ᐃᖃᖅᑐᐃᕕᖕᒥ 
ᒐᕙᒪᒃᑯᓂᒃ ᒪᓕᒐᓕᕆᔨᖓ, ᐅᕝᕙᓘᓐᓃᑦ ᐃᖅᑲᖅᑐᐃᔨ. 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ 
ᐊᑐᖅᑕᐅᖁᔭᐅᒐᔭᕐᒥᔪᖅ ᐊᑐᓂ ᐱᓕᕆᐊᖑᔪᑎᒍᑦ ᒪᓕᒃᓗᑎᒃ 
ᐱᕋᔭᒻᒪᕇᑦ ᐊᒥᓱᓄᑦ, ᐅᓗᕆᐊᖅᓵᕆᔪᑦ ᓄᓇᖁᑎᒋᓐᖏᑕᒥᖕᓂᒃ, 
ᐅᕝᕙᓘᓐᓃᑦ ᑲᓇᑕ ᐃᓄᖏᑦ ᓴᐳᒻᒥᔭᐅᔭᕆᐊᖃᖅᑎᓪᓗᒋᑦ.

ᑕᑭᓂᖓ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ 
ᐊᔾᔨᒌᓐᖏᑦᑐᑦ ᐱᓕᕆᐊᖑᔪᓂᑦ ᒪᓕᒃᖢᒋᑦ ᐊᑐᓂ. ᐃᓚᖏᑦ 
ᐊᑑᑎᖃᓕᓲᑦ ᑭᓯᐊᓂ ᐲᖅᑕᐅᒍᑎᒃ ᐊᒻᒪᓗ ᐊᓯᖏᓐᓂᑦ 
ᐊᑑᑎᖃᐃᓐᓇᕐᓂᐊᖅᑐᑦ ᖃᓅᑎᒋᔪᖅ ᐊᑯᓂᐅᑎᒋᓂᖓ ᒪᓕᒃᖢᒍ.  

ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ 
ᑐᕌᖅᓯᔾᔪᑎᖃᖅᑐᖅ ᐃᒪᓐᓇ:

•	 ᑲᔪᖏᖅᑕᐅᑎᑦ ᐱᓂᕐᓗᒃᑕᐅᓯᒪᔪᑦ ᖁᓄᔪᕐᓂᐊᕐᓂᒃᑯᑦ 
ᐱᕋᔭᒃᑕᐅᓯᒪᔪᑦ ᐅᖃᐅᓯᕆᓗᒋ ᐊᑖᒍᑦ ᐅᖃᐅᓯᕆᔭᕆᐊᖃᖅᑐᑦ 
ᐱᕋᔭᒍᑕᐅᔪᑦ ᓴᐳᒻᒥᔭᐅᓗᑎᒃ ᑭᒃᑰᓂᖏᓐᓂᒃ 
ᑐᓴᖅᑕᐅᓂᐊᓐᖏᒻᒪᑕ

•	 ᓴᐳᒻᒥᔪᖅ ᑭᒃᑰᓂᖏᓐᓂᒃ ᐊᑎᖏᓐᓂᒃ ᐃᖃᖅᑐᐃᕕᖕᒥ 
ᓈᓚᒋᐊᖅᓯᒪᔪᑦ

•	 ᓴᐳᒻᒥᔪᖅ ᐱᓂᕐᓗᒃᑕᐅᓯᒪᔪᓂᒃ ᐊᒻᒪᓗ ᐊᑦᑕᕐᓇᖅᑐᑦ ᑕᑯᓯᒪᔪᑦ

•	 ᑎᑎᕋᖅᑕᐅᓐᖏᑎᑦᑎᔪᓐᓇᖅᑐᖅ ᐊᑎᖏᓐᓂᒃ ᒪᒃᑯᒃᑐᑦ 
ᐱᕋᔭᒃᑐᓂᒃ

•	 ᖃᓄᐃᖏᑦᑎᐊᕐᓂᐊᕐᓂᖓᓂᒃ ᖃᐅᔨᒪᑎᑦᑎᔾᔪᑎ 
ᐱᓂᕐᓗᒃᑕᐅᓯᒪᔪᓂᒃ ᐊᒻᒪᓗ ᑕᑯᓯᒪᔪᓂᒃ ᐅᑯᐊᓗ ᑲᑉᐱᐊᓱᒃᑐᑦ 
ᐱᕋᔭᒃᓯᒪᔪᒥᒃ ᓴᕿᑎᑦᑎᔭᕆᐊᒃᓴᖅ

•	 ᖃᐅᔨᒪᑎᑦᑎᔪᖅ ᓈᒻᒪᒃᑐᒥᒃ ᐃᖃᖅᑐᖅᑕᐅᓂᐊᕐᒪᑦ

•	 ᓴᐳᒻᒥᔪᖅ ᑲᓐᖑᓇᖅᑐᓂᒃ ᐃᖃᖅᑐᐃᕕᓕᕆᓂᕐᒥ ᐃᓚᐅᔪᓂᒃ

ᖃᓄᖅ ᐱᔭᕆᐊᖃᓕᕋᔭᖅᐸᑦ ᑕᐃᒪᓗ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᖅ ᑎᓕᓯᔾᔪᑕᐅᒃᐸᑦ?
ᑕᐃᒪᓗ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ 
ᐋᕿᒃᓯᒪᓕᖅᐸᑦ ᐃᓄᒃ ᓴᐳᒻᒥᔭᐅᔪᖅ ᑕᒪᑐᓱᖓ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ ᐊᑎᐊᓂᒃ 
ᓴᕿᑕᐅᒋᐊᖃᓐᖏᑦᑐᖅ ᑎᑎᕋᖅᓯᒪᔪᓂ, ᐅᖃᓪᓚᒃᑕᐅᔪᓂ 
ᑐᓴᒐᒃᓴᓂᒃ, ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᖃᓄᑐᐃᓐᓇᖅ. ᑐᓴᒐᒃᓴᖓ 
ᓇᓗᓇᕈᓐᓃᖅᑎᑦᑎᓇᔭᖅᐸᑦ ᐊᑎᖓᓂᒃ ᐃᓅᑉ ᑕᒪᒃᑯᐊᖑᒐᔭᕐᒥᖕᒪᑕ 
ᐊᑎᖏᑦ ᓴᕿᑕᐅᓗᑎᒃ ᐱᓂᕐᓗᒃᑕᐅᓯᒪᔪᑦ, ᓇᓗᓇᐃᔭᖅᓯᒪᓂᖏᑦ 
ᒪᓕᒃᖢᒋᑦ ᓇᓂ ᐱᕋᔭᒍᑕᐅᓚᐅᕐᒪᖔᑦ, ᐃᓚᖏᑦ ᐊᕙᑖᓂ 
ᐱᓂᕐᓗᒃᑕᐅᔪᑦ ᐊᒻᒪᓗ ᐸᓯᔭᐅᔪᖅ/ᐱᕋᔭᒃᓯᒪᔪᖅ, ᐅᕝᕙᓘᓐᓃᑦ 
ᐊᑎᖏᑦ ᐸᓯᔭᐅᔪᖅ/ᐱᕋᔭᒃᓯᒪᔪᖅ. 

ᐅᑯᐊ ᑐᑭᖏᑦ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᖅ ᐊᑑᑎᖃᖅᑐᖅ ᑭᒃᑯᑐᐃᓐᓇᓄᑦ, ᑕᒪᒃᑯᐊᓗ 
ᓇᓗᓇᐃᖅᑕᐅᒐᔭᖅᑐᑦ ᐊᑎᖏᑦ ᓴᐳᒻᒥᔭᐅᔪᑦ ᑕᒪᑐᒪᖓᑦ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᕐᒧᑦ. 
ᐅᓇ ᑐᑭᖃᖅᑐᖅ, ᐃᓚᒋᑦ ᖃᓄᐃᒋᔭᐅᒐᔭᓐᖏᖅᓱᖅ, ᐃᓄᒃᓗ 
ᐊᑎᖓ ᐅᕝᕙᓘᓐᓃᑦ ᑐᓴᒐᒃᓴᖏᑦ ᓴᐳᒻᒥᔭᐅᓗᑎᒃ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᕐᑎᑦᑎᔾᔪᑕᐅᒋᐊᖃᓐᖏᑦᑐᖅ 
ᓇᓕᐊᖕᓂᑐᐃᓐᓇᖅ ᑎᑎᕋᖅᓯᒪᔪᓂ, ᐅᖃᓪᓚᒃᑕᐅᔪᓂ ᑐᓴᒐᒃᓴᓂᒃ, 
ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᖃᓄᑐᐃᓐᓇᖅ ᓇᓗᓇᐃᖅᓯᒐᔭᕈᑎᒃ 
ᐊᑎᖏᓐᓂᒃ ᐊᑕᓂᖓᓄᑦ ᐱᕋᔭᒍᑕᐅᓯᒪᔪᒧᑦ.

ᐱᔪᓐᓇᐅᑎᑦ 
ᑐᓴᒐᒃᓴᓂᒃ

ᐱᔪᓐᓇᐅᑎᑦ 
ᓴᐳᒻᒥᔭᐅᓂᕐᒧᑦ

ᐱᔪᓐᓇᐅᑎᑦ 
ᐃᓚᐅᔪᓐᓇᕐᓗᑎᒃ

ᐱᔪᓐᓇᐅᑎᑦ ᕿᓂᕈᓐᓇᕐᓗᑎᒃ 
ᐅᑎᕐᑎᕝᕕᒋᔭᕆᐊᖃᕐᓂᖓ ᐱᕋᔭᒃᕕᒋᔭᓂ

ᐱᔪᓐᓇᐅᑎᑦ ᐱᓂᕐᓗᒃᓯᒪᔪᒥᒃ 
ᐅᖃᐅᓯᖃᕐᓗᑎᒃ



ᐱᓕᕆᔭᐅᔾᔪᓯᖓ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᑦ ᑎᓕᓯᔾᔪᑕᐅᒋᐊᓕᒃ
ᑕᐃᒪᓗ ᒪᕐᕉᔪᒃ ᐱᓕᕆᔾᔪᓯᖏᑦ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᓕᕆᓂᖅ, ᒪᓕᒃᑐᖅ ᑭᒃᑯᑦ ᕿᓂᕐᒪᖔᑕ ᓴᐳᒻᒥᔭᐅᔪᒪᓪᓗᑎᒃ. 
ᐱᖃᑖ ᐊᑐᕆᐊᖃᒻᒪᕆᒃᑐᖅ ᒪᓕᒐᖅᑎᒍᑦ, ᑐᑭᖃᖅᑐᖅ ᑐᒃᓯᕋᖅᑕᐅᑐᐊᕈᓂ ᐱᒋᐊᖅᑎᑕᐅᔪᓐᓇᖅᑐᖅ, ᐊᒻᒪᓗ ᐱᖃᑖ ᐊᑐᕈᒪᔪᖅ ᐃᓱᒪᖅᓱᖅᑐᖅ, 
ᑐᑭᖃᖅᑐᖅ ᐃᖃᖅᑐᐃᔨ ᐃᓱᒪᓕᐊᕆᔭᕆᐊᖃᖅᑐᖅ ᐅᓇ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ ᐊᑐᖅᑕᐅᒋᐊᖃᒻᒪᕆᒃᑐᖅ.

ᒪᓕᒐᖅᑎᒍᑦ ᐊᔪᓂᖅᑎᑕᐅᓯᒪᔪᑦ
ᑐᒃᓯᕋᖅᑕᐅᒍᑎᒃ, ᑐᒃᓯᕋᖅᑕᐅᒋᐊᓕᒃ.

ᐅᑯᐊ ᐊᔪᓕᖅᑎᑦᑎᓯᒪᔾᔪᑎᑦ ᐱᓇᔪᒍᑕᐅᔪᓐᓇᖅᑐᑦ ᐅᑯᓄᖓ: 

•	 ᐱᓂᕐᓗᒃᑕᐅᓯᒪᔪᖅ ᖁᓄᔪᕐᓂᐊᕐᓂᒃᑯᑦ

•	 ᑕᑯᓯᒪᔪᑦ ᖁᓄᔪᕐᓂᐊᖅᑕᐅᔪᓂᒃ ᐱᕋᔭᒃᑐᓂᒃ ᐅᑯᐊᓗ ᐅᑭᐅᖃᖅᑐᑦ ᐊᑖᓂ 18

•	 ᑕᒪᕐᒥᒃ ᐱᓂᕐᓗᒃᑕᐅᓯᒪᔪᑦ ᐅᑭᐅᖃᖅᑐᑦ ᐊᑖᓂ 18 (ᖃᓄᑐᐃᓐᓇᖅ ᐱᕈᔭᒍᑕᐅᔪᓕᒫᓄᑦ)

ᑕᒪᐃᓐᓂᒃ ᐱᓕᕆᔭᐅᓯᒪᔪᓂᑦ, ᐱᓂᕐᓗᒃᑕᐅᓯᒪᔪᑦ ᐊᒻᒪᓗ ᑕᑯᓯᒪᔪᑦ ᐅᖃᐅᑎᔭᐅᓯᒪᒋᐊᓕᑦ ᒐᕙᒪᒃᑯᑦ ᐃᖅᑲᖅᑐᐃᕕᖕᒥ ᐃᑲᔪᖅᑎᖏᓐᓂᒃ 
ᐱᔪᓐᓇᐅᑎᖃᕐᓂᖏᓐᓂᒃ ᑐᒃᓯᕋᕐᓗᑎᒃ ᐱᕋᔭᒍᑕᐅᓯᒪᔪᒥᒃ ᐃᓱᒪᓕᐅᕆᔪᒪᓐᖏᒃᐸᑕ ᐅᕝᕙᓘᓐᓃᑦ ᐋᕿᒋᐊᖅᓯᔪᒪᖕᒪᖔᑕ ᑎᓕᓯᔾᔪᑕᐅᔪᒥᒃ.

ᐱᓂᕐᓗᒃᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᑲᓇᑕᒥ

ᐱᕙᓪᓕᐊᓂᖓ

ᐱᓇᔪᒍᑎᑦ 
ᐋᖁᒃᑕᐅᕗᖅ 
ᐃᖅᑲᖅᑐᐃᕕᒃᑯᑦ.

ᐃᖅᑲᖅᑐᐃᔨ ᐅᕝᕙᓘᓐᓃᑦ ᒐᕙᒪᒃᑯᑦ 
ᐃᑲᔪᖅᑎᖓᑦ ᐊᐱᕆᓂᐊᖅᑐᖅ 
ᐱᓂᕐᓗᒃᑕᐅᓯᒪᔪᑦ ᐊᒻᒪᓗ 
ᑕᑯᓯᒪᔪᑦ ᐱᔪᒪᖕᒪᖔᑕ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑦᓗᑎᒃ.

ᐅᓇ ᒐᕙᒪᒃᑯᑦ ᐃᑲᔪᖅᑎᖓ 
ᐊᐱᕆᓂᐊᖅᑐᖅ ᐱᓂᕐᓗᒃᑕᐅᓯᒪᔪᑦ 
ᐊᒻᒪᓗ ᑕᑯᓯᒪᔪᑦ ᐱᔪᒪᖕᒪᖔᑕ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᕐᒥᒃ ᐃᕐᖐᓐᓇᖅ.

ᑕᐃᒪᓐᓇᐅᒍᓂ, ᐅᓇ ᑐᓴᕐᑎᑦᑎᒋᐊᖃᓐᖏᓂᖅ 
ᑎᓕᓯᔾᔪᑕᐅᓂᐊᖅᑐᖅ.

ᑕᐃᒪᓐᓇᐅᓐᖏᒃᑯᓂ ᑐᓴᖅᑎᑦᑎᒋᐊᖃᓐᖏᓂᖅ 
ᑎᓕᓯᔾᔪᑕᐅᔮᓐᖏᑦᑐᖅ (ᑭᓯᐊᓂ 
ᖃᓄᐃᓕᖓᓂᖓ ᒪᓕᒃᓗᒍ, ᓲᕐᓗ 
ᓴᐳᒻᒥᔭᕆᐊᖃᖅᐸᑕ ᑭᒃᑰᓂᖏᓐᓂᒃ ᐊᓯᖏᑦ 
ᐱᓂᕐᓗᒃᑕᐅᓯᒪᔪᑦ).

ᑕᐃᒪᓗ, ᑐᓴᖅᑎᑦᑎᒋᐊᖃᓐᖏᓐᓂᖅ 
ᐋᕿᑦᑎᐊᖅᓯᒪᐃᓐᓇᕐᓂᐊᖅᐳᖅ ᐊᑐᖅᑕᐅᓗᓂ.

ᑕᐃᒪᓐᓇᐅᓐᖏᒃᑯᓂ, ᐅᓇ 
ᑐᓴᖅᑎᑦᑎᒋᐊᖃᓐᖏᓐᓂᖅ ᐊᑑᑎᖃᓐᖏᑦᑐᑦ 
ᐃᓱᒪᓕᐅᕈᑎᒋᔭᕆᐊᒃᓴᖓ (ᑭᓯᐊᓂᔪᓐᓇᖅᑐᖅ 
ᖃᓄᐃᓕᖓᓂᖓ ᒪᓕᒃᓗᒍ, ᓲᕐᓗ 
ᓴᐳᒻᒥᔭᕆᐊᖃᖅᐸᑕ ᐊᑎᖏᑦ ᑖᒃᑯᐊ ᐊᓯᖏᑦ 
ᐱᓂᕐᓗᒃᑕᐅᓯᒪᔪᑦ).

ᑕᐃᒪᓗ 
ᐱᓂᕐᓗᒃᑕᐅᓯᒪᔪᑦ 
ᐊᒻᒪᓗ ᑕᑯᓯᒪᔪᑦ 
ᐃᖃᖅᑐᐃᕕᖕᒦᒋᐊᖃᖅᑐᑦ.

ᑕᐃᒪᓗ 
ᐱᓂᕐᓗᒃᑕᐅᓯᒪᔪᑦ 
ᐊᒻᒪᓗ ᑕᑯᓯᒪᔪᑦ 
ᐃᖅᑲᓇᐃᕕᖕᒦᓐᖏᕐ
ᐸᑕ.

ᐅᑯᐊ ᐊᑑᑎᖃᕋᔭᓐᖏᓐᓂᖏᑦ ᑎᑎᕋᖅᓯᒪᑦᑎᐊᖅᑐᑦ ᑲᓇᑕᒥ 
ᐱᕋᔭᖕᓂᓕᕆᓂᕐᒧᑦ ᒪᓕᒐᕐᓂ ᑕᐃᑲᓂ ᐃᓄᒃ ᓴᐳᒻᒥᔭᐅᔪᖅ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᕐᑎᑦᑎᔾᔪᑕᐅᒋᐊᖃᓐᖏᓐᓂᖓ 
ᐅᖃᓪᓚᒍᓐᓇᖅᖢᓂ ᓇᓪᓕᐊᖕᓂᒃ ᐅᓪᓚᒍᓐᓇᖅᑐᖅ 
ᑐᓴᕐᑎᑦᑎᓗᓂ. ᐆᒃᑑᑎᒋᓪᓗᒍ, ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᕐᑎᑦᑎᔾᔪᑕᐅᒋᐊᖃᓐᖏᓐᓂᖅ ᑎᓕᔭᐅᓯᒪᔪᖅ ᓴᐳᒻᒥᓂᐊᕐᒪᑕ 
ᑭᓇᐅᖕᒪᖔᑕ ᐱᓂᕐᓗᒃᑕᐅᓯᒪᔪᑦ ᖁᓄᔪᕐᓂᐊᕐᓂᕐᒥᑦ ᑕᒪᑐᒥᖓ 
ᐊᑑᑎᖃᓐᖏᑉᐸᑦ ᑭᓯᐊᓂ:

•	 ᐃᓄᒃ ᐊᑐᕆᐊᖅᑎᑕᐅᔪᖅ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᕐᑎᑦᑎᔾᔪᑕᐅᒋᐊᖃᓐᖏᓐᓂᖓᓂᒃ ᐅᑯᐊᓗ ᓴᕿᑦᑎᔪᑦ 
ᑐᓴᒐᒃᓴᓂᒃ ᐃᒻᒥᖕᓂᒃ, ᓇᐅᒃᑯᑐᐃᓐᓇᖅ ᐊᒻᒪᓗ ᖃᓄᑐᐃᓐᓇᖅ 
ᐱᔾᔪᑎᖃᕐᓗᑎᒃ, ᑭᓯᐊᓂ ᐊᑎᕐᓂᒃ ᐊᑐᕆᐊᖃᓐᖏᑦᑐᖅ 
ᑕᐃᓯᓗᓂ ᑭᓇᑐᐃᓐᓇᐅᑉ ᐊᑎᖓᓂ ᐅᑯᐊ ᐊᑕᔪᑦ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᕐᑎᑦᑎᔾᔪᑕᐅᒋᐊᖃᓐᖏᑦᑐᓄᑦ 

•	 ᐃᓄᒃ ᐊᑐᕆᐊᖃᖅᑎᑕᐅᒍᓂ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᕐᑎᑦᑎᔾᔪᑕᐅᒋᐊᖃᓐᖏᓪᓗᓂ ᓴᕿᑦᑎᓐᓂᕈᑎᒃ ᑐᓴᒐᒃᓴᓂᒃ 
ᐋᓐᓂᐊᕕᖕᒥ ᖃᐅᔨᒪᔨᒻᒪᕆᖕᓄᑦ, ᐃᑲᔪᖅᑐᓄᑦ, ᐃᓄᓕᕆᔨᒥᓄᑦ, 
ᒪᓕᒐᓕᕆᔨᒧᑦ, ᐅᕝᕙᓘᓐᓃᑦ ᑭᓇᑐᐃᓐᓇᒧᑦ ᐃᒃᐱᒋᑦᑎᐊᖅᑕᒥᓄᑦ 
(ᓲᕐᓗ ᐱᖃᓇᕆᔭᒥᓄᑦ ᐅᕝᕙᓘᓐᓃᑦ ᐃᓚᒥᓄᑦ)



ᐃᒻᒥᓄᑦ ᑐᓴᖅᑕᐅᒋᐊᖃᕈᓐᓃᖅᑎᑦᑎᓯᒪᓂᖅ
ᑭᓇᑐᐃᓐᓇᖅ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑎᑦᑎᓂᖅ ᐊᐱᕆᔾᔪᑕᐅᔪᓐᓇᖅᑐᖅ ᐊᑐᖅᑕᐅᔪᓐᓇᕐᒪᖔᑦ. 
ᑕᐃᒪᓗ ᑐᒃᓯᕋᖅᑕᐅᒍᓂ, ᐃᖃᖅᑐᐃᔨ ᐅᕝᕙᓘᓐᓃᑦ ᐃᖃᖅᑐᐃᔪᓕᕆᓂᕐᒥ ᐃᓱᒪᓕᐅᕆᓂᐊᖅᑐᑦ ᑖᓐᓇ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᖅ ᑕᒪᐃᓐᓂᒃ ᓈᒻᒪᒋᓛᒍᓇᓱᒋᔭᐅᒍᓂ ᐊᑐᖅᑕᐅᓗᓂ.

ᐅᓇ ᐊᔪᖅᑎᑦᑎᓂᖅ ᐊᑑᑎᖃᖅᑐᖅ ᐅᑯᓄᖓ:

•	 ᓇᓕᐊᑐᐃᓐᓇᖅ ᐱᓂᕐᓗᒃᑕᐅᓯᒪᔪᖅ ᐊᖓᔪᒃᖠᖅ ᐅᑭᐅᖃᖅᑐᖅ 18

•	 ᓇᓂᐊᑐᐃᓐᓇᖅ ᐱᓂᕐᓗᒃᑕᐅᓯᒪᔪᖅ ᐃᑲᔪᖅᑕᐅᔪᓐᓇᓐᖏᒃᑯᓂ ᒪᓕᒐᖅᑎᒍᑦ ᐊᑐᕆᐊᖃᒻᒪᕆᒃᑐᓄᑦ ᓄᖃᖅᑎᑦᑎᓯᒪᓂᕐᒧᑦ

•	 ᓇᓕᐊᖕᓂᑐᐃᓐᓇᖅ ᐱᓕᕆᐊᖑᔪᓂ, ᐃᖃᖅᑐᐃᕕᓕᕆᓂᕐᒥ ᐃᓚᐅᔪᑦ (ᓲᕐᓗ ᐃᖃᖅᑐᖅᑕᐅᔪᒥᒃ ᓈᓚᒃᑎᑦ, ᐃᖅᑲᖅᑐᐃᔨᑦ, ᒐᕙᒪᒃᑯᑦ ᐃᑲᔪᖅᑎᖏᑦ)

ᑕᒪᐃᓐᓄᑦ ᐱᓕᕆᐊᖑᔪᓂ, ᐱᓂᕐᓗᒃᑕᐅᓯᒪᔪᑦ ᐊᒻᒪᓗ ᑕᑯᓯᒪᔪᑦ ᐅᖃᐅᑎᔭᐅᓯᒪᒋᐊᓕᑦ ᒐᕙᒪᒃᑯᓂᑦ ᐃᖅᑲᔪᖅᑎᖓᓂᑦ ᐱᔪᓐᓇᐅᑎᖏᓐᓂᒃ 
ᑐᒃᓯᕋᕈᒪᒍᑎᒃ ᐃᓱᒪᓕᐅᕈᑎᒋᔭᒥᖕᓂᒃ ᐅᕝᕙᓘᓐᓃᑦ ᐋᕿᒋᐊᖅᑐᓂᒃ ᑎᓕᔭᐅᓯᒪᔾᔪᑎ.

ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᑦ 

ᐱᓕᕆᔾᔪᓯᖓ

ᓈᓚᒃᑕᐅᔭᕆᐊ
ᖃᖅᑐᒃᓴᐅᔪᖅ.

ᐃᖅᑲᖅᑐᐃᔨ 
ᐅᕝᕙᓘᓐᓃᑦ 
ᐃᖅᑲᖅᑐᐃᔪᓕᕆᕕᖕ
ᓂ 
ᐃᓱᒪᒃᓴᖅᓯᐅᖃᑦᑕᖃ
ᕐᓂᐊᖅᑐᑦ 
ᒪᓕᒃᓗᑎᒃ ᓱᓕᔪᓂᒃ.

ᐅᓇ ᐃᖅᑲᖅᑐᐃᔨ 
ᐅᕝᕙᓘᓐᓃᑦ 
ᐃᖅᑲᖅᑐᐃᔪᓕᕆᕕᖕᓂ 
ᐊᐱᕆᓂᐊᖅᑐᖅ 
ᐱᓇᔪᒃᑐᖅ ᐱᔪᒪᖕᒪᖔᑦ 
ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᔾᔪ
ᑎᒃᓴᓂᒃ.

ᐅᓇ ᒐᕙᒪᒃᑯᑦ 
ᐃᑲᔪᖅᑎᖓ 
ᐊᐱᕆᓂᐊᖅᑐᖅ 
ᐊᑐᕈᓇᖕᒪᖔᑕ 
ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓪ
ᓗᑎᒃ ᐃᕐᖐᓐᓇᖅ.

ᑕᐃᒪᓗ ᐱᓇᔪᒃᑐᒻ ᐱᔪᒪᒃᐸᑦ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᕐᒥᒃ 
ᐊᒻᒪᓗ

ᐃᖅᑲᖅᑐᐃᔨ ᐅᕝᕙᓘᓐᓃᑦ 
ᐃᖅᑲᖅᑐᐃᔪᓕᕆᕕᖕᓂ 
ᐊᖏᖅᓯᓗᑎᒃ ᑐᓂᓯᓗᑎᒃ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᕐᒧᑦ, 
ᐃᓄᐃᑦ ᐊᒃᑐᖅᑕᐅᔪᑦ 
ᑐᓴᖅᑎᑕᐅᓂᐊᖅᑐᑦ.

ᑕᐃᒪᓗ ᐱᓇᔪᒃᑐᖅ ᐱᔪᒪᓐᖏᒃᐸᑦ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑎᑦᑎᓂᕐᒥᒃ, 
ᑖᓐᓇ ᐃᖅᑲᖅᑐᐃᔨ ᐅᕝᕙᓘᓐᓃᑦ 
ᐃᖅᑲᖅᑐᐃᔪᓕᕆᕕᖕᓂ 
ᐃᓱᒪᓕᐅᕆᓂᐊᖅᑐᖅ 
ᐊᔪᖏᑎᑦᑎᓗᓂ
ᐅᓇ ᑐᓴᖅᑕᐅᒋᐊᖃᓐᖏᑎᑦᑎᓂᖅ 
ᑐᒃᓯᕋᖅᑕᐅᓐᖏᓪᓗᓂ. 

ᐅᓇ 
ᐱᓇᔪᒍᑎᖓ 
ᐋᕿᒃᑕᐅᔪᖅ 
ᐃᖅᑲᖅᑐᐃᕕᖕᒥ.

ᑕᐃᒪᓗ 
ᐱᓂᕐᓗᒃᑕᐅᓯᒪᔪᖅ 
ᐅᕝᕙᓘᓐᓃᑦ 
ᑕᑯᓯᒪᔪᖅ 
ᐃᖅᑲᖅᑐᐃᕕᒦᖃᑕᐅ
ᓗᑎᒃ.

ᑕᐃᒪᓗ 
ᐱᓂᒃᓗᑦᑕᐅᓯᒪᔪᑦ 
ᐅᕝᕙᓘᓐᓃᑦ ᑕᑯᓯᒪᔪᑦ 
ᐃᖅᑲᖅᑐᐃᕕᖕᒦᓐᖏᑉᐸ
ᑕ.



ᐱᓂᕐᓗᒃᑕᐅᓯᒪᔪᑦ ᐱᔪᓐᓇᐅᑎᖏᑦ ᑲᓇᑕᒥ

ᖃᓄᖅ ᐃᖅᑲᖅᑐᐃᔨ ᐅᕝᕙᓘᓐᓃᑦ 
ᐃᖅᑲᖅᑐᐃᔪᓕᕆᕕᖕᓂ ᐃᓱᒪᓕᐅᕆᓲᖑᕙᑦ 
ᑎᓕᓯᔾᔪᑎᒋᓪᓗᒍ ᓇᖕᒥᓂᖅ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᖅ? 
ᖃᓄᐃᓕᖓᔪᒦᑎᓪᓗᒋᑦ ᑕᒪᓐᓇ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᖅ ᐃᓱᒪᒋᔭᐅᑦᑎᐊᓲᑦ ᐱᔾᔪᑎᒋᓪᓗᒋᑦ 
ᐱᓂᕐᓗᒃᑕᐅᓯᒪᔪᑦ/ᑕᑯᓯᒪᔪᑦ ᐅᕝᕙᓘᓐᓃᑦ ᐃᖃᖅᑐᐃᕕᑰᖅᑐᓂᒃ 
ᐃᓚᐅᔪᓂᑦ ᐃᓱᒪᒋᑦᑎᐊᕐᓂᐊᖅᑕᖏᑦ ᑖᔅᓱᒪ ᐃᓅᑉ ᐱᔪᒪᔭᖏᑦ. 
ᑕᐃᒪᑦᑕᐅᑦ ᐊᒥᓱᑦ ᒪᓕᒐᐃᑦ ᐱᑕᖃᖅᑐᑦ ᐃᓱᒪᒋᔭᐅᔭᕆᐊᓂᑦ, 
ᐅᑯᐊᓗ: 

•	 ᐱᔪᓐᓇᐅᑎᖃᖅᑐᖅ ᓈᒻᒪᒃᑐᒥᒃ ᐊᒻᒪᓗ ᑭᒃᑯᑐᐃᓐᓇᓂᑦ 
ᓈᓚᒃᑕᐅᓗᓂ

•	 ᐱᑕᖃᕈᓂ ᐊᑦᑕᕐᓇᓪᓚᕆᒃᑐᒥᒃ ᐅᕝᕙᓘᓐᓃᑦ 
ᐊᑦᑕᕐᓇᖅᑎᑦᑎᔪᓐᓇᖅᑐᒥᒃ ᐱᓂᕆᕐᓗᒃᑕᐅᓯᒪᔪᓄᑦ, ᑕᑯᓯᒪᔪᓄᑦ 
ᐅᕝᕙᓘᓐᓃᑦ ᐃᖃᖅᑐᐃᕕᑰᖅᑐᓂᒃ ᐃᓚᐅᔪᓂᒃ ᐋᓐᓂᖅᓯᒐᔭᖅᐸᑕ 
ᐊᑎᖏᑦ ᓴᕿᑕᐅᒃᐸᑕ

•	 ᑎᓕᔭᐅᔭᕆᐊᖃᕈᑎᒃ ᓴᐳᒻᒥᔭᐅᖁᓪᓗᒋᑦ ᐱᓂᕆᕐᓗᒃᑕᐅᓯᒪᔪᓄᑦ, 
ᑕᑯᓯᒪᔪᓄᑦ ᐅᕝᕙᓘᓐᓃᑦ ᐃᖃᖅᑐᐃᕕᑰᖅᑐᓂᒃ ᐃᓚᐅᔪᓂᒃ 
ᐅᓗᕆᓇᖅᑐᒦᑎᑕᐅᖁᓇᒋᑦ ᐅᕝᕙᓘᓐᓃᑦ ᓴᐳᒻᒥᓯᒪᔭᕆᐊᖃᕐᓗᑎᒃ 
ᑲᑉᐱᐊᓵᕆᔪᓂᑦ ᐅᕝᕙᓘᓐᓃᑦ ᐊᑭᓇᓱᐊᖅᑐᓂᑦ.

•	 ᓄᓇᖃᑎᒌᑦ ᑲᔪᖏᖅᓴᐅᓯᒪᕗᑦ ᐅᖃᐅᓯᐅᓗᑎᒃ ᐱᕋᔭᒍᑎᑦ 
ᐊᒻᒪᓗ ᐃᓚᐅᔪᑦ ᐱᓂᕆᕐᓗᒃᑕᐅᓯᒪᔪᑦ, ᑕᑯᓯᒪᔪᑦ 
ᐅᕝᕙᓘᓐᓃᑦ ᐃᖃᖅᑐᐃᕕᑰᖅᑐᓂᒃ ᐃᓚᐅᔪᓂᒃ ᐱᕋᔭᒃᓯᒪᔪᓄᑦ 
ᐃᖅᑲᖅᑐᖅᑕᐅᔾᔪᓯᖏᑦᑎᒍᑦ

ᐅᓇᖃᐃᑦ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓂᖅ ᐋᕿᒋᐊᕈᓐᓇᖅᐸ 
ᐅᕝᕙᓘᓐᓃᑦ ᐲᖅᑎᑕᐅᓗᓂ?   
ᐱᓂᕆᕐᓗᒃᑕᐅᓯᒪᔪᓄᑦ, ᑕᑯᓯᒪᔪᓄᑦ ᐅᕝᕙᓘᓐᓃᑦ ᐃᖃᖅᑐᐃᕕᑰᖅᑐᓂᒃ 
ᐃᓚᐅᔪᓂᒃ ᐃᓱᒪᓕᐅᕆᔪᓐᓇᖅᑐᑦ ᐊᑐᕈᒪᔪᓐᓃᖅᐸᑕ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᓕᕆᓂᖅ ᐅᕝᕙᓘᓐᓃᑦ 
ᓇᓪᓕᐊᖕᓂᒃ ᒪᓕᒃᑕᐅᒋᐊᖃᖅᑐᓂᑦ ᐋᕿᒋᐊᖅᓯᒪᔪᒍᑎᒃ. 
ᑕᐃᒪᓐᓇᐅᒍᓂ, ᑐᓴᕐᑎᑦᑎᓗᑎᒃ ᒐᕙᒪᒃᑯᓄᑦ ᐃᑲᔪᖅᑎᖓᓂᒃ 
ᐅᓇᓗ, ᐃᕐᖐᓐᓇᖅ, ᐱᓇᔪᒍᑎᓕᐅᕐᓂᐊᖅᑐᖅ ᑖᒃᑯᓄᖓ 
ᑭᒡᒐᖅᑐᕐᓗᓂ. ᐃᓚᖏᓐᓂ, ᐱᓂᕐᓗᒃᑕᐅᓯᒪᔪᖅ ᐅᕝᕙᓘᓐᓃᑦ ᑕᑯᓯᒪᔪᖅ 
ᐅᑎᖅᑎᓯᒍᒪᒐᔭᖅᑐᑦ ᓇᖕᒥᓂᖅ ᒪᓕᒐᖅᑎᒍᑦ ᑭᒡᒐᖅᑐᐃᓗᓂ 
ᐱᓇᔪᒃᓗᒋᑦ ᐋᕿᒋᐊᕐᓗᒋᑦ ᐅᕝᕙᓘᓐᓃᑦ ᐲᖅᑎᓪᓗᒋᑦ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᓕᕆᓂᖅ ᐃᒻᒥᖕᓂᒃ 
ᐱᓯᒪᔪᑦ. 

ᑕᐃᒪᓗ ᐃᖃᖅᑐᐃᕕᒃ ᐃᓱᒪᔪᖃᕈᓂ ᑖᒃᑯᐊ 
ᐋᕿᒋᐊᖅᓯᓂᖏᑦ ᐅᕝᕙᓘᓐᓃᑦ ᐲᖅᓯᓂᖏᑦ ᐊᒃᑐᐃᓐᖏᑉᐸᑕ 
ᑐᓴᖅᑕᐅᒋᐊᖃᓐᖏᑎᒐᓱᐊᖅᑕᖏᓐᓂᒃ ᐊᓯᒥ ᐃᓄᖕᒧᑦ 
ᐊᑐᕆᐊᖃᕋᔭᖅᑎᓪᓗᒍ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑦᑑᓗᑎᕐ, ᐊᖏᖅᓯᔪᓐᓇᖅᑐᑦ ᐱᓇᔪᒍᑎᖓᓂᒃ 
ᓈᓚᒃᑐᖃᓐᖏᓪᓗᓂ. ᑕᐃᒪᓐᓇᐅᒐᓗᐊᖅᑎᓪᓗᒍ, ᐃᖃᖅᑐᐃᕕᒃ 
ᓈᓚᒍᓐᓇᖅᑐᖅ ᑕᑯᓂᐊᕋᒥᒃ ᑖᓐᓇ ᑎᓕᓯᔾᔪᑕᐅᔪᖅ 
ᐋᕿᒋᐊᕆᐊᖃᕐᒪᖔᑦ ᐅᕝᕙᓘᓐᓃᑦ ᐲᖅᑎᑦᑕᕆᐊᖃᕐᒪᖔᑦ.

ᖃᓅᖕᒪᑦ ᐱᓕᕆᔭᐅᔾᔪᓯᖓ ᐋᕿᒋᐊᕆᐊᖃᕐᒪᖔᑦ ᐅᕝᕙᓘᓐᓃᑦ 
ᐲᖅᑎᑦᑕᕆᐊᖃᕐᒪᖔᑦ ᑐᓴᒐᒃᓴᑎᒍᑦ

ᑐᓴᖅᑎᓪᓗᒋᑦ ᐃᖅᑲᖅᑐᐃᕕᑦ 
ᑐᒃᓯᕋᐅᑎᖕᓂᒃ ᐋᕿᒋᐊᕈᒪᓗᒍ 
ᐅᕝᕙᓘᓐᓃᑦ ᐲᖅᑎᑦᑐᒪᓗᒍ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑦᑐᓕᕆᓂᖅ.

ᐱᓇᔪᒍᑖ ᐊᒃᑐᐃᓐᖏᓂᖃᓐᖏᑐᐊᕈᓂ ᐃᓅᑉ 
ᑲᓐᖑᒋᔭᖏᓐᓂᒃ ᐊᓯᐊᑕ ᐊᑎᖓᓂᒡᓗ ᐊᑐᕐᓂᐊᓐᖏᒃᑯᑎᒃ 
ᓴᐳᒻᒥᔭᐅᓗᑎᒃ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑦᑐᓕᕆᓂᕐᒥᑦ, ᐅᓇ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᓕᕆᓂᖅ 
ᐋᕿᒋᐊᕆᐊᖃᖅᑐᖅ ᐅᕝᕙᓘᓐᓃᑦ ᐲᖅᑕᐅᓗᓂ.

ᓈᓚᒋᐊᖃᖅᑐᑦ ᐃᖅᑲᖅᑐᐃᕕᖕᒥ 
ᐃᓱᒪᓕᐊᕆᓗᒍ ᐅᑯᐊ 
ᑐᓴᖅᑕᐅᑎᑦᑎᔪᓇᓐᖏᑦᑐᑦ ᐊᓯᖏᑦ 
ᐃᓄᐃᑦ ᐊᑎᖏᓪᓗ ᓴᐳᒻᒥᔭᐅᕗᖅ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑦᑐᓕᕆᓂᕐᒥᑦ 
ᐊᒃᑐᖅᑕᐅᔪᓐᓇᖅᑐᑦ.

ᐃᖃᖅᑐᐃᕕᒃ ᐃᓱᒪᓕᐅᕆᓂᐊᖅᑐᖅ ᐊᔪᕐᓇᖏᒻᒪᖔᑦ 
ᐋᕿᒋᐊᖅᓯᓂᖅ ᐅᕝᕙᓘᓐᓃᑦ ᐲᖅᓯᓂᖅ ᓴᐳᒻᒥᓗᒋᓐᓗ ᐊᓯᖏᑦ 
ᐃᓄᐃᑦ ᑐᓴᖅᑕᐅᖁᓐᖏᑕᖏᓐᓂᒃ.

ᖃᓄᐃᓕᖓᑐᐃᓐᓇᕋᓗᐊᕈᑎᒃ, ᑕᐃᒪᓗ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᓕᕆᓂᖅ 
ᐋᕿᒋᐊᖅᐸᑦ ᐅᕝᕙᓘᓐᓃᑦ ᐲᖅᑕᐅᒃᐸᑦ, ᒐᕙᒪᒃᑯᑦ ᐃᑲᔪᖅᑎᖓ 
ᑐᓴᕐᑎᑦᑎᒋᐊᖃᖅᑐᖅ ᐸᓯᔭᐅᔪᒥᒃ ᑕᒪᑐᒧᖓ.



ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᑦᑐᑦ

ᑭᓲᕙᖅ ᒫᓐᓇᓵᖅ ᐊᓯᑦᔨᖅᑕᐅᓂᑯᑦ 
ᑕᒪᑐᒥᖓ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᖅ?
ᑕᐃᑲᓂ ᐅᒃᑑᐸ 26, 2023, ᐊᓯᖑᓚᐅᖅᑐᑦ ᑲᓇᑕᒥ 
ᐱᕋᔭᖕᓂᓕᕆᓂᕐᒧᑦ ᒪᓕᒐᐃᑦ ᐊᑐᖅᑕᐅᔪᓐᓇᖅᓯᓚᐅᖅᑐᑦ 
ᑖᓐᓇ ᐋᕿᒋᐊᖅᖢᓂ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑦᑐᑦ ᐱᓂᕐᓗᒃᑕᐅᓯᒪᔪᓂᒃ, ᑕᑯᓯᒪᔪᓂᒃ, ᐊᒻᒪᓗ 
ᐃᖃᖅᑐᐃᕕᑰᖅᑐᓂᒃ ᐃᓚᐅᔪᓂᒃ. ᐅᑯᐊ ᐊᓯᖑᖅᑐᑦ ᑐᕌᖅᖢᑎᒃ 
ᐃᒪᓐᓇ: 

•	 ᐅᖃᓪᓚᖃᑎᒋᑦᑎᐊᒻᒪᕆᒡᓗᒋᑦ ᐱᓂᕐᓗᒃᑕᐅᓯᒪᔪᑦ ᐱᔾᔪᑎᒋᓪᓗᒍ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖏᓐᓂᒃ 
ᑕᐃᒪᓐᓇᐅᖁᔭᐅᖕᒪᖔᑕ

•	 ᑐᓂᓗᒋᑦ ᐱᓂᕐᓗᒃᑕᐅᓯᒪᔪᓂᒃ, ᑕᑯᓯᒪᔪᓂᒃ, ᐊᒻᒪᓗ 
ᐃᖃᖅᑐᐃᕕᑰᖅᑐᓂᒃ ᐃᓚᐅᔪᓂᒃ ᑐᑭᓯᔭᐅᑦᑎᐊᕐᓂᐊᕐᒪᑕ 
ᐃᓗᐊᓂ ᐱᕋᔭᖕᓂᓕᕆᓂᕐᒥ ᐃᖃᖅᑐᖅᑕᐅᕙᓪᓕᐊᑎᓪᓗᒋᑦ 
ᐊᒻᒪᓗ ᓇᒡᓕᒋᔭᐅᓂᖅᓴᐅᓂᐊᕐᒪᑕ, ᐃᒃᐱᒋᔭᑦᑎᐊᕐᓂᐊᕐᒪᑕ, 
ᐊᒻᒪᓗ ᐅᐱᒋᔭᐅᑦᑎᐊᕐᓂᐊᕐᒪᑕ

•	 ᐱᐅᓯᕚᓪᓕᖅᑎᓪᓗᒍ ᐱᓕᕆᔾᔪᓯᖓ ᐋᕿᒋᐊᑦᑎᐊᕐᓗᓂ 
ᐊᒻᒪᓗ ᓄᖃᖅᑎᓪᓗᒋᑦ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᓐᓂᖅ ᑐᑭᓯᓇᖅᓯᑎᑦᑎᐊᕐᓗᒍ ᐊᒻᒪᓗ 
ᐱᔭᕐᓂᖅᓯᑎᓪᓗᒍ ᒪᓕᒋᐊᒃᓴᖓ

•	 ᑐᑭᓯᓇᖅᓯᑎᑦᑎᐊᕐᓗᒍ ᐅᓇ ᐃᓄᒃ ᑐᓴᒐᒃᓴᑎᒍᑦ 
ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᕐᒧᑦ ᐱᓕᕆᐊᖑᔪᖅ 
ᑐᓴᕐᑎᑦᑎᔪᓐᓇᖅᑐᖅ ᓇᖕᒥᓂᖅ ᑐᓴᒐᒃᓴᒥᓂᒃ ᖃᓄᐃᓕᖓᓂᕐᒥᓂᒃ, 
ᑕᒪᒃᑯᐊᓗ ᑲᓐᖑᓇᖅᑐᑦ ᐅᖃᐅᓯᕆᔭᑎᒃ ᐊᒻᒪᓗ ᕿᓂᕈᓐᓇᖅᑐᖅ 
ᐃᑲᔪᖅᑕᐅᔪᒪᓗᓂ

•	 ᑐᑭᓯᓇᖅᓯᑎᑦᑎᔪᖅ ᑖᒃᑯᐊ ᐅᖃᐅᓯᕆᔭᖏᑦ 
ᐸᓯᔭᐅᔪᑉ ᐅᕝᕙᓘᓐᓃᑦ ᐱᕋᔭᒃᓯᒪᔪᑉ ᐊᑑᑎᖃᓐᖏᑦᑐᑦ 
ᐃᓱᒪᓕᐅᕈᑎᒋᔭᕆᐊᒃᓴᖓ ᐅᕝᕙᓘᓐᓃᑦ ᐋᕿᒋᐊᖅᑕᐅᒋᐊᒃᓴᖓ 
ᑕᒪᐅᓐᓇ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑕᐅᔾᔪᑎᓄᑦ

ᐸᓯᔭᒃᓴᐃᔪᓐᓇᓐᖏᓂᕋᐅᑎ
ᐅᓇ ᓱᓕᔪᖅ ᑎᑎᕋᖅᓯᒪᔪᖅ ᐃᓗᓕᖃᖅᑐᖅ ᑐᓴᒐᒃᓴᑐᐃᓐᓇᓂᒃ ᐱᔾᔪᑎᒋᓪᓗᒋᑦ ᐱᓂᕐᓗᒃᑕᐅᓯᒪᔪᑦ ᐱᔪᓐᓇᐅᑎᖏᓐᓂᒃ. ᐅᓇ ᑐᓴᒐᒃᓴᖅ 
ᓱᓇᑐᐃᓐᓇᒨᖓᔪᓐᓇᖅᑐᖅ ᐊᒻᒪᓗ ᑐᕌᓐᖏᑦᑐᖅ ᐃᓚᓕᐅᑎᓂᐊᕐᓗᓂ ᖃᐅᔨᒪᔨᒻᒪᕆᒃᑎᒍᑦ ᒪᓕᒐᓕᕆᓂᕐᒥ ᐅᖃᐅᑎᔭᐅᓂᖅ. ᒪᓕᒐᓕᕆᓂᕐᒧᑦ 
ᐅᖃᐅᑎᔭᐅᔪᒪᒍᕕᑦ ᐅᕝᕙᓘᓐᓃᑦ ᐃᑲᔪᖅᑕᐅᔪᒪᒍᕕᑦ, ᐅᖃᕐᕕᒋᔪᓐᓇᖅᑕᐃᑦ ᒪᓕᒐᓕᕆᔨ ᐅᕝᕙᓘᓐᓃᑦ ᒪᓕᒐᓕᕆᓂᕐᒧᑦ ᐃᑲᔪᖅᑎᑐᐃᓐᓇᐃᑦ 
ᐱᓕᕆᑎᑦᑎᔾᔪᑕᐅᔪᑎᒍᑦ. 

•	 ᑐᑭᓯᓇᖅᓯᑎᑦᑎᔪᖅ ᑕᐃᑲᓂ ᑎᒍᔭᐅᓂᐊᖅᑎᓪᓗᒍ ᓱᕋᐃᓂᖓᓄᑦ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᕐᒥᒃ 
ᐊᑑᑎᖃᕋᔭᓐᖏᑦᑐᖅ

•	 ᓴᐳᒻᒥᔪᖅ ᐱᓂᕐᓗᒃᑕᐅᓯᒪᔪᓂᒃ, ᑕᑯᓯᒪᔪᓂᒃ, ᐊᒻᒪᓗ 
ᐃᖃᖅᑐᐃᕕᑰᖅᑐᓂᒃ ᐃᓚᐅᔪᓂᒃ ᐅᑯᐊᓗ ᐋᕿᒃᓯᓯᒪᔪᒪᔪᑦ 
ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ ᑐᓴᖅᑎᑦᑎᒋᐊᖃᓐᖏᓐᓂᖅ 
ᑭᓯᐊᓂ ᑐᓴᕐᑎᑦᑎᔪᒪᒍᑎᒃ ᓇᖕᒥᓂᖅ ᑐᓴᖅᑕᐅᖁᔭᒥᖕᓂᒃ

ᐅᑯᐊ ᐊᓯᖑᖅᑐᑦ ᐃᕐᖐᓐᓇᖅ ᐊᒃᑐᐃᑲᐅᑎᒋᔪᑦ ᐊᒻᒪᓗ 
ᐊᑑᑎᖃᖅᑐᑦ ᑕᒪᐃᓐᓄᑦ ᑐᓴᒐᒃᓴᑎᒍᑦ ᐅᖃᓕᒫᒐᖅᑎᒍᓪᓗ 
ᑐᓴᖅᑎᑦᑎᒋᐊᖃᓐᖏᑦᑐᑦ ᑐᓂᔭᐅᓯᒪᕗᖅ ᐊᑖᒍᑦ ᒪᓕᒐᐃᑦ 486.4 
ᐊᒻᒪᓗ 486.5 ᑲᓇᑕᒥ ᐱᕋᔭᖕᓂᓕᕆᓂᕐᒧᑦ ᒪᓕᒐᐃᑦ, ᐃᓚᓕᐅᑎᓯᒪᔪᑦ 
ᑖᒃᑯᐊ ᑐᓂᔭᐅᔭᕇᖅᓯᒪᔪᑦ.

ᓇᑭᑦ ᑐᓴᒐᒃᓴᓂᒃ ᐱᑎᑕᐅᔪᓐᓇᖅᐳᖓ?  
ᑕᐃᒪᓗ ᐃᕝᕕᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ ᖃᐅᔨᒪᔭᐃᑦ 
ᐱᓂᕐᓗᒃᑕᐅᓐᓂᖅᐸᑦ ᐱᔭᕋᒃᑕᐅᓂᒃᑯᑦ, ᐃᑲᔪᕐᕕᒃᑕᖃᖅᑐᖅ. ᑕᒪᕐᒥ 
ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ ᑎᐊᓕᑐᐊᓕᔅ ᐱᔨᑦᑎᕋᐅᑎᖃᖅᑐᑦ 
ᐱᓂᕐᓗᒃᑕᐅᓯᒪᔪᓄᑦ ᐱᕋᔭᖕᓂᒃᑯᑦ ᐊᒻᒪᓗ ᐃᑲᔫᑎᒃᓴᓂᒃ 
ᑐᓂᓯᔪᓐᓇᖅᑐᑦ ᑐᑭᓯᒋᐊᖅᑎᑕᐅᔪᒪᒍᕕᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᐃᑲᔪᖅᑕᐅᔪᒪᒍᕕᑦ. ᐅᑯᐊ ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᐅᑎᑦ 
ᓈᓴᐅᓯᖏᑦ ᐃᑲᔪᕈᓐᓇᖅᑐᑦ ᓇᓂᓯᓗᑎᒃ ᐱᓂᕐᓗᒃᑕᐅᓯᒪᔪᑦ 
ᐱᔨᑦᑎᕋᐅᑎᓂᒃ ᖃᓂᒋᔭᕐᓃᑦᑐᓂᒃ.

ᐃᓕᑦᑎᒃᑲᓐᓂᕈᓐᓇᖅᑐᑎᑦ ᐱᔪᓐᓇᐅᑎᖕᓂᒃ ᐊᑖᒍᑦ ᑲᓇᑕ 
ᐱᓂᕐᓗᒃᑕᐅᓯᒪᔪᓄᑦ ᒪᓕᒐᖑᖁᔭᐅᔪᑦ ᐱᔪᓐᓇᐅᑎᑦ, ᐅᕝᕙᓘᓐᓃᑦ 
ᐊᑏᑦ ᑎᑎᕋᖅᑕᐅᑎᓪᓗᒍ ᐅᖃᕐᓂᕐᓘᑎᒋᔭᕐᓂᒃ, ᐅᖃᖃᑎᒋᓗᒍ 
ᑎᑎᕋᕐᕕᖓ.

http://ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᐅᑎᑦ ᓈᓴᐅᓯᖏᑦ
http://ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᐅᑎᑦ ᓈᓴᐅᓯᖏᑦ
https://www.canada.ca/en/office-federal-ombudsperson-victims-crime.html

